
এইচএসসি ২০২৪ স্থগিত পরীক্ষার রুটিন প্রকাশ 
অনলাইন ডেস্ক

প্রকাশিত: ১৪:২৮, ১৭ আগস্ট ২০২৪; আপডেট: ১৪:৪০, ১৭ আগস্ট ২০২৪

কোটা সংস্কার ও সরকারবিরোধী আন্দোলন ঘিরে উত্তাল ছিল সারাদেশ। পরিস্থিতি বিবেচনা
করে স্থগিত হয়ে যায় এইচএসসি ও সমমানের পরীক্ষাগুলোর। এবার এইচএসসি ও সমমানের
স্থগিত পরীক্ষাগুলো নতুন সময়সূচি প্রকাশ করা হয়েছে। 

বৃহস্পতিবার (১৫ আগস্ট) আন্তঃশিক্ষা বোর্ড পরীক্ষা নিয়ন্ত্রক কমিটির আহ্বায়ক প্রফেসর মো.
আবুল বাশারের সই করা বিজ্ঞপ্তিতে এ তথ্য জানানো হয়েছে।

প্রকাশিত নতুন সূচি অনুযায়ী, স্থগিত পরীক্ষাগুলো শুরু হবে আগামী ১১ সেপ্টেম্বর থেকে।
ঢাকা, রাজশাহী, যশোর, কু মিল্লা চট্টগ্রাম, বরিশাল, সিলেট, দিনাজপুর ও ময়মনসিংহ মাধ্যমিক
ও উচ্চ মাধ্যমিক   শিক্ষা বোর্ডের পরীক্ষা এ সময়সূচি অনুযায়ী চলবে।

কোটা সংস্কার আন্দোলনের মধ্যে দেশজুড়ে সহিংসতা ছড়িয়ে পড়ায় উদ্বেগজনক পরিস্থিতিতে
১৬ জুলাই রাতেই সারাদেশের শিক্ষাপ্রতিষ্ঠান অনির্দিষ্টকালের জন্য বন্ধ ঘোষণা করা হয়। ১৮
জুলাইয়ের এইচএসসি ও সমমানের পরীক্ষাও স্থগিত করা হয়।

পরিস্থিতি আরও খারাপের দিকে গেলে ১ অগাস্ট পর্য ন্ত উচ্চ মাধ্যমিকের সব পরীক্ষা স্থগিত
করে আন্তঃশিক্ষাবোর্ড সমন্বয় কমিটি। পরিস্থিতি স্বাভাবিক থাকলে ৪ অগাস্ট থেকে পূর্ব ঘোষিত
সময়সূচি অনুযায়ী এইচএসসি ও সমমানের পরীক্ষা শুরু হওয়ার কথা ছিল। কিন্তু সেই
পরীক্ষাগুলোও স্থগিত হয়ে যায়।

এসআর

